
Le Pavloskero FESebno Iil Le
TIMOTEOSKE

O pozdravos
1Pisinav me, o Pavol o apostolos le JeZiSoskero

Kristoskero. Me som bichado le Devlestar amare
Spasitelistar the le JeZiSostar Kristostar, savo hin

amaro uZzaripen (nadej).

2 Pisinav le Timoteoske, mire cace chaske
andro paCaben: Mi del tut o Del, o Dad, the o
JeZiS Kristus, amaro Raj, o smirom, o lachipen
(milost) the o lachejileskeriben!

Pal o falosno sikaviben

3 Mangav tut, sar tut imar mangavas, sar
dzavas andre Macedonija, hoj te aches andro
Efezus a te dovakeres varesave manusSenge, hoj
te na sikaven faloSno sikaviben.

4 Phen lenge, hoj pes te na zalen varesave
bajkenca the le igen bare rodokmenenca, bo
kajse lava na sluZinen le Devleskera bucake,
savi pes kerel le paCabnaha, ale sigeder anen o
vesekediSagi.

5 O cielos ole prikaziskero hin o kamiben, so
avel andral o Zuzo jilo, andral o lacho svedomje
the andral o ¢aco pacaben.

6 Kada varesave dZene naSade a visarde pes
ko diline vakeribena.

70n kamen te el o ucitela le zakonoske, ale ani
na achalon, so vakeren, a ani oda, pre soste avke
achen.

8 Ale amen dZanas, hoj o zakonos hino lacho -
te les vareko lel avke, sar kampel.

9 A kada dZanen, hoj o zakonos nane dino
prekal o Cacipnaskere, ale prekal ola, save na
dolikeren o zakonos a save pes na podden —hino
dino prekal o bijedevleskere the binosna, ola, ko
hine nasentne the nazuze, the prekal o vrahij, ola,
save murdaren le dajen the le daden.

10 0 zakonos hino the prekal o lubara, the o
mursa, save soven le murSenca, prekal ola, save
cinen the bikenen le manusen, prekal o klamara
the ola, save den lav klamiSagoha - prekal
savore, save na keren pal o sasto sikaviben.

11 Oda sikaviben $aj arakhas andro slavno
evanjelium, so mange dina te vakerel o
poZehnano Del.

Palikerel le Devleske

12 palikerav le JeZiSoske Kristoske, amare Ra-
jeske, savo man dina zor, bo dikhla man sar
laches a achada man andre sluzba -

13 man, savo pre leste varekana namisStes
vakeravas, dZavas pre leste a dukhavavas. Ale
o Del sas ke mande lachejileskero, bo mek na
somas andro pacaben a na dzanavas, so keravas.

14 Ale o Raj chorda avri peskero barvalo
lachipen (milost) pre ma a dinna man o pacaben
the o kamiben, so hin andro JeZi$ Kristus.

15 Kala lava, so phenav, hin ¢acipen a $aj len
te prilel a te pacal: O Jezi§ Kristus avla pro
svetos te spasinel le binoSnen, savendar me som
nekgoreder.

16 Ale o Del sas ke mande lachejileskero
vaSoda, hoj pre ma eSebno (persSo) o JeziS Kristus
sikada peskero baro avrilikeriben, sar priklados
prekal ola, save pacCana andre leste, a avke
chudena o vecno dZivipen.

17 Le veCne Kraliske the jekhe Devleske, savo
furt dzivel a saves nasti te dikhel, mi dZal e paciv
the e slava pro furt! Amen.

18 Timoteus, chavo miro, ada prikazis, so tuke
dav, hino zathodo pro prorocke lava, save tuke
sas angloda phende. Te keres pal ola lava, mares

lenca o lacho mariben 5 5
19 a likeres tuke o paCaben the o lacho

svedomje! Varesave dZene preachile te Sunel
peskero svedomje, a vaSoda lengero pacaben
rozpela.

20 Lendar hin o Hymeneos the o Alexander,
saven diniom le satanoske, hoj te odsiklon pes te
ruhinel.

2

Pal e modlitba
1 Mangav tut eSeb (perSo), hoj pes te keren

o modlitbi, o mangipena the o modlitbi vas
avrenge the o palikeribena va$ savore manusa.

2 A modlinen tumen the va$ o krala the va$
savore autoriti, hoj te dzivas andro smirom

cicho dzZivipen andre savoro sentnipen the
pacivaliben,

3bo kada hin lacho the Sukar anglo Del amaro
Spasitelis,

4 savo kamel, hoj savore manuSa te aven
zachranimen a te prindZaren o Cacipen.

> Bo hin ca jekh Del a hin ¢a jekh, savo achel
maskar o Del the maSkar o manuSa, o manus
Jezis Kristus,

6 savo pocinda peskere dzivipnaha, hoj te cinel
avri savoren, a o Del amenge ada sikada andro
spravno €asos.

7VaSoda somas me achado sar o apostolos the
kazatelis, o uclitelis le Nazidenge, hoj lenge te
vakerav pal o pacCaben the cCalipen. Vakerav
caco, na klaminav!

8 VaSoda kamav, hoj pes o mursa te modlinen
pre dojekh than a te hazden o sentna vasta bi e
choli the vesekediSagos.

9 Avke the o dZuvla pes mi uren Sukares,
avke sar kampel, Zuzipnaha the zlikeribnaha,
jednoduche uchanibnaha, bi o somnakaj, perli
abo barikane gada,

10 ale mi Sukalaren pes le lache skutkenca,
avke sar oda kampel te kerel le dZuvlenge, save
phenen, hoj laSaren le Devles.

11 E dZuvli cichones mi siklol savora pokoraha.

12 La dzuvlake na domukav te sikavel, ani te
lidZal le murSes, ale mi avel chit.

13 Bo 0 Adam sas stvorimen eSebno a palis e

Eva.
14 Ani o sap na klaminda le Adam, ale la

dzuvla; oj kerda o binos.

15 Ale e dZuvli ela zachranimen prekal oda, hoj
anela pro svetos le ¢havoren, te achela andro
pacaben, kamiben, sentiiipen the zlikeriben.

3

Pal ola, save lidZan e khangeri

1 Kala lava hin cacipen: Te vareko kamel te
lidzal o zboros, mangel peske lachi buci.

2 Oda, ko lidzal o zboros, musinel te dzZivel
avke, hoj te na el pre leste so te phenel, murs
jekha dZuvlakero, strizbo, godaver the rajikano,
savo presikavel e paciv le hoscenge a dzanel te
sikavel avren.

3 Ajso manu$ nane pijakos, ani maribnaskero,
ale kovlo, a nane ajso, savo pes na cholarel sig
ani na izdral pal o love.

40v hin ajso, savo miStes lidzal peskero kher a
sikavel le chaven, hoj les te Sunen a te den paciv.

> Ale te vareko na dZanel te lidZal peskero
kher, sar pes palis starinela pal e khangeri le
Devleskeri?

6 Oda, ko lidZal e khangeri, nasti avel terno
andro pacaben, hoj te na achel barikano a te el
odsudzimen avke sar o beng.

7 Ale musaj pal leste te dzal o lacho hiros the
le manuSendar, save na pacan, hoj te na perel
andre ladZ a pelahas le bengeske andre pasca.

Pal o dijakona

8 Avke the o dijakona musSinen te dzivel
pacivales a muSinen te dolikerel peskero lav.
NaSti aven ajse, save pijen but mol, abo hine
izdrade pal o love,

9 ale ajse, save o Calipen le pacCabnaskero
likeren andro ZuZo svedomje.

10 No the on mi aven eSeb (perSo) probalimen
avri (skusSimen avri) a palis, sar pre lende na ela
so te phenel, Saj keren e dijakonoskeri buci.

11 Avke the lengere rommiija te aven lache,

na pletkarki, ale strizbe the pacivale andre
savoreste. _ . _
12 Le dijakonen mi el ¢a jekh rommni a mi

dZanen miStes te lidZal peskere Chaven the
peskere khera.

13Bo pal ola, save miStes keren e dijakonoskeri
buci, dzal o lacho hiros a Saj vakeren bi e dar pal
0 pacaben andro Jezi§ Kristus.

O baro garudipen

14 Pisinav tuke kada Iil, ale pacav, hoj sig ke tu
avava.

15 No, te avlomas nasig, kamav, hoj te dZanes,
sar pes kampel te likerel andre le Devleskero
kher, so hin e khangeri le dZide Devleskeri, o
slupos the o zoralo zaklados le ¢a¢ipnaskero.

16 Savore viznavinen, hoj baro garudipen hin
andre oda, so pacas:

O Kristus avla andro telos, o
0 Duchos sikada pre leste, hoj hino le De-

vleske pre dzeka,
o anjela les dikhle,
sas vakerdo pal leste maskar o narodi,
andro svetos andre leste pacandile
a sas ilo upre andre slava.

4

Pal o falosna ucitela

1 O Duchos phenel igen ZuZes, hoj an-
dro posledna Casi oddZzana varesave dZene le
pacabnastar a likerena pes le klamiSagoskere
duchendar the le demonengere sikavibenendar.

2 Kada sikaviben avel le dujemujengere
manusSendar, save klaminen a na Sunen imar
peskero svedom]e sar te ulahas avrilabardo.

3 Kala manusa sikaven, hoj nane miStes te dZal
romeste, a zakazinen te chal varesave chabena,
so 0 Del kerda, hoj len palikeribnaha te chan ola,

save pacCan a prindZaren o cacipen.

4 Ale savoro, so o Del kerda, hin lacho a
ni¢c na kampel te odchivel het, te pes prilel
palikeribnaha.

5 Bo o chaben pes sentnarel le Devleskere
laveha the la modlitbaha.

6 Te kada sikaveha le phralen, aveha lacho
sluzobnikos le JezZiSoske Kristoske, avribarardo
le paCabnaskere lavenca the le laChe sikavib-
naha, savestar tut dZi akana likerehas.

O lacho sluzZobriikos le JeZisoskero

7 Ale ola bijedevleskere paramisa ma prile, ale
sigeder tut zoralar andro sentno dZivipen anglo
Del.

8 Bo te zoralares tiro telos, oda anel ¢a frima
chasna, ale o sentno dzivipen anel chasna the

andre kada dzivipen the andre oda dZivipen, so
avela.

9 Kala lava hin Cacipen a Saj len te prilel a te
pacal.

10 VaSoda keras buci a trapinas pes, bo mukas
pes pro dzido Del, savo hino Spasitelis savore
manusenge, no mek buter olenge, save pacan.

11 Kada prikazin a sikav.

12 Ma domuk, hoj tut vareko te dikhel tele vas
oda, bo sal terno. Ale av priklados, so miStes

sikavel avrenge, sar pes kampel te likerel andro
lav, dzZivipen, kamiben, pacaben the ZuZipen.

13 Medik me avava, gen o Lav, zoralar a sikav
avren.

14 Ma zamuk oda duchovno daros, so hin andre
tu a sas tuke dino le prorocke laveha, sar o starsi
pre tu thode peskere vasta.

15 Kala veci ker a muk tut andre oda, hoj
savore manusSa te dikhen, sar dZas dureder
andro pacaben.

16 Merkin pre tu the pre tiro sikaviben; ach
andre oda! Bo te kada kereha, zachranineha tut
a the olen, save tut Sunen.

S

O vdovi, phuredere the otroki

1 Le phuredere manuSeske ma dovaker zo-
raha, ale dovaker leske sar dadeske, le terned-
erenge sar phralenge,

2 le phuredere dZzuvlenge sar dajenge a le
ternedere dzuvlenge sar phenenge, andre sa-
VOro ZuZzipen.

3 De paciv le vdoven, save hine ¢aces vdovi.

4Bo te hin varesava vdova ¢have abo vnucata,
on pes eSeb (perSo) mi sikaven te avel pobozZna

andre peskero kher oleha, hoj den pale o
lachipen le dajenge the le dadenge, bo oda hin
Sukares anglo Del.

5 E ¢aci vdova, savi hini korkori a nane la
niko, pes zmukel pro Del a rat-dZives hini andro
modlitbi the mangipena.

6 Ale ajsi vdova, savi dZivel rozmukles, hini
muli, choc dZivel.

7 Prikazin lenge kada, hoj niikas pre lende te
na el so te phenel,

8 bo te pes vareko na starinel pal peskere
paSutne a na mek pal peskeri famelija andral
peskero kher, akor zaprinda o pacaben a hino
goreder sar o napacabnaskere.

9 Rachinel pes vdovake odi, savake hin buter
sar Sovardes (60) bers a sas ¢a jekhvar veraduni

10 a dzal pal late o lacho hiros, hoj kerelas
o lachipen, bararda avri le chaven, prilelas le
hoscen, thovelas (omorelas) o pindre le sent-
nenge, pomozinelas olenge, save hine andro
pharipen, a kamelas te kerel savoro lachipen.

11 Ale ma rachin le ternedere vdoven, bo sar
len cirdela te dZal romeste, Saj pes visaren le
Kristostar

12 3 anen pre peste o sudos, bo na dolikerde
oda eSebno lav, so les dine.

13 A mek ke oda ¢a siklon nic te na kerel, ¢a te
phirel kher kherestar a na €a, hoj na keren 1ic,
ale pas oda vakeren pal oda, so lenge na kampel,
keren o pletki a thoven pes andre savoreste.

14 VaSoda kamav, hoj o terneder vdovi te
dZan romeste, te el len chave a te starinen
pes pal peskere khera, bo oleha na domukena
olenge, save pre amende dzan, hoj pal amende
te vakeren namiStes.

15 Bo varesave vdovi pes imar visarde pale a
dzan pal o satan.

16 Te varesava paCabnaskera dZuvla hin vdova
andre lakeri famelija, mi starinel pes pal late, hoj
te na el pre khangeri o stariSagos, hoj e khangeri
pes te starinel pal ola, save hine ¢aces vdovi.

17 Le starSen, save miStes lidZan e khangeri,
kampel te del duvar ajci paciv; no mek buter
olen, save sluZinen andro lav a sikaven.

18 Bo hin pisimen:

“Na phandeha o piskos la gurumriake, savi
kerel buci, hoj te na chal’; a: “Oda, ko
kerel buci, zasogalinel (zasluZinel) peske o
pociniiben.”

19 Te tuke phenela vareko vareso pre oda, ko
lidzal o zboros, ma prile oda, te nane duj abo
trin Svedki.

20 Olen, save keren bini, karhin anglal sa-
voredZenende, hoj pes te daran the okla dZene.

21 Mangav tut anglo Del, anglo JeZi$ Kristus the
anglo avrikidle anjela, hoj tut te likeres pal kada
a te aves CaCipnaskero ko dojekh a te na kides
tuke avri nikaskeri sera.

22 Ma thov pre niikaste sig o vasta a te na chal
tut ni¢ avrengere binenca. Liker tut, hoj te aves
ZuZo.

23 Ma pi imar ¢a paili, ale pi po sikra the mol,
bo furt tut dukhal e dZombra a furt sal nasvalo.

24 Varesave dZenengere bini igen dichol a
dzan anglal lende pro sudos, aver dZenengere
bini pes sikavela, sar ela o sudos.

25 Avke the o lache skutki igen dichol a te len
mek na dichol, nasti aChena garude.

6

1 Savore manus$a, save hine otroka, mi pre-
sikaven peskere rajenge savori paciv, hoj niko
te na dikhel tele o lav le Devleskero the amaro
sikaviben.

2 Ola manusa, kas hin pacabnaskere raja, te
na sikaven lenge frimeder paciv vaSoda, hoj
hine phrala. Mi sluzinen lenge mek feder, bo
ola, kaske sluzinen, hine pacabnaskere a on len
kamen. Kada sikav a prikazin.

O falosno sikaviben the c¢aco barvalipen

3 Te vareko sikavel avres a na likerel pes le
saste lavendar, so phenda amaro Raj o JeZiS
Kristus, ani le sikavibnastar pal o pacabnaskero
dZivipen,

4 ajso manus$ peske pal peste but gondolinel a
na dZanel ni¢ - furt pes kamel te vesekedinel
a kerel pes pro lava. Olestar avel e zavist,
o vesekediSagi, o dZungale vakeribena the o
nalacho gondoliSagos pal aver

5 a furt pes vesekedinen o manuSa, save
namiStes gondolinen a savenge chibalinel o
CaCipen, a save peske gondolinen, hoj o dZivipen
le Devleha hin o drom ko love.

6 He, hin le manuSes but barvalipen olestar,
hoj sluzinel le Devleske, te hino spokojno oleha,
so les hin.

7 Bo nic¢ peha pro svetos na andam a nic peha
pal o svetos ani nasti las,

8 ale te amen hin o chaben the o uraviben,
oleha avas spokojne.

9 Ola, save kamen te barvalol, peren an-
dro pokuSenje, andre pasca the andro but
nagodaver the nalache Zadosci, so doanen le
manusen andro meriben a zinicinen len.

10 Bo 0 kamiben ko love hin o koreris savore
nalachipnaske. Varesave dZene andre oda pele,

odgele le paCabnastar a kerde korkore peske but
dukha.

Te marel pes o lacho mariben

11 Ale tu, manuseja le Devleskero, dena$ kajse
vecendar a dza pal oda, so hin ¢afipnaskero, pal
0 dzivipen, so hin le Devleske pre dzeka, pal o
pacaben, kamiben the avrilikeriben a hoj te el
kovlo ke aver dzZene.

12 Mar tut o lacho pacabnaskero mariben a
chude miStes o veCno dzZivipen, andre savo salas
vicimen akor, sar phendal o lacho viznanje
anglo but Svedki.

13 Prikazinav tuke anglo Del, savo del sa-
voreske o dZivipen, the anglo JeziS Kristus, savo
phenda avri o lacho viznanje anglo Pontsko
Pilat:

14 Doliker oda, so tuke phendom pacivalones
the ZuZes, medik pes na sikavela amaro Raj o
JeZis Kristus.

15 Ov pes sikavela andro ¢asos, so difia o Del,
savo hino korkoro pozehnimen Raj, o Kralis le
kralengero the o Raj le rajengero.

16 Jekh ov, o Del, Soha (fiikda) na merel a beSel
andro svetlos, kaj niiko nasti dZal; nisavo manus
les Soha na dikhla a ani les nasti dikhel. Leske
mi dZal e paciv the e veCno zor! Amen.

17 Le barvalenge andre kada svetos phen, hoj
pes te na lidZan upre a te na pes muken pro
barvalipen, so nane isto, ale hoj len te el o
uZaripen (nadej) pro dzido Del, savo amen del
barvales sa, so amenge kampel pro bachtalo
dZivipen.

18 Prikazin lenge, hoj te keren o lachipen, te
barvalon andro lache skutki, te aven Scire a te
dZanen pes te rozulavel avrenca.

19 Kavke peske skidena o barvalipen, so hin o
lacho zaklados andre oda Casos, so avela, hoj te
dochuden oda ¢aco dZivipen.

20 Timoteus, doliker oda, so tuke sas dino le
Devlestar. ObdZa a ma Sun olen, save vakeren o
bijedevleskere diline lava a phenen pre ola lava,
hoj oda hin o prindzaripen.

21 Oda nalacho sikaviben zachudla varesave
dZenen a nasade peskero pacaben.

O lachipen (milost) tumenca!

Amen.

